
	2000KO ABUZTUAREN 21EKO GOBERNU BILKURA


	=====================================





	Miguel Sanz presidentea buru zuelarik, Nafarroako Gobernuak bilkura bat egin du gaur. Besteak beste, Gobernuak ondoko gaiak onetsi ditu:


�
SALLENT DE GÁLLEGOKO BI GOARDIA ZIBILEN HILKETAREN GAITZESPENA





	Nafarroako Gobernuak honako Erabaki hau hartu du gaur:





	“Atzo Huescako Sallent de Gállego herrian izandako atentatu terroristaren ondoren, non Irene Fernandez Pereda eta Jose Angel de Jesus Encinas goardia zibilak hil ziren, Nafarroako Gobernuak honako hau onetsi du:





	1. - Hilketa bikoitz honen gaitzezpena, argi eta adorez, adieraztea, izan ere gizartearen zerbitzurako zeuden bi gazte helburu izaki, herritar guztion aurkako erasoa da eta gizakiaren lehen eskubidearen -alegia, bizitza- urratze onartezina.


 


 	2. - Haren doluminik biziena biktimen familiei adieraztea, bai eta Goardia Zibileko kide eta, orokorrean, Estatuko Segutasuneko Indar eta Kidegoetako kideei ere. 


	


	3. - Nafarroako herriari gonbidatzea publikoki adieraz dezan hilketa hauen eta ekintza terrorista guztien aurkako arbuioa, terroristak sostengatu, estali edo justifikatzen dituztenekiko gaitzespena eta haren konfiantza Zuzenbideko Estatuaren indartzean, herria ordezkatzen duten erakundeen lanean, hiritarren kolaborazioan eta hiritar zintzoen batasunean, izan ere haiexek baitira bide eraginkorrak terrorismoari behar bezala aurre egiteko. 


�
EKONOMI ETA OGASUN DEPARTAMENTUA


================================





NAFARROAKO UNIBERTSITATE PUBLIKOARI BERE HELBURUAK LORTZEKO BEHAR DITUEN ERAIKINEN JABETZA EMAN ZAIO





	Nafarroako Gobernuak erabaki du Nafarroako Unibertsitate Publikoari ematea bere helburuak lortzeko behar dituen ondasunak, hala nola, eraikinak, orubeak eta instalazioak.





	Uzten zaizkion ondasunak goi mailako hezkuntzarako erabili beharko dira. Horretarako erabiltzen ez badira Foru Komuniteari itzuliko zaizkio. Ondasun higiezin horiek erabili eta zaintzeko gastu guztiak Nafarroako Unibertsitate Publikoaren kontu izanen dira.





	Halaber, Unibertsitateak segitu beharko du El Sario eraikina gaurko erabiltzaileei uzten, hamar urtez, haren badaukate, alegia, Trabajos Catastrales, S.A.ri, Navarra de Servicios, S.A.ri, Ekonomi eta Ogasun Departamentuko Ondare Zerbitzuari, “Félix Urabayen” Nafarroako Helduen Bigarren Hezkuntzako Institutuari, Urrutiko Hezkuntzako Unibertsitate Nazionalari, Riegos de Navarra, S.A.ri. Instituto Técnico y de Gestión Agrícola, S.A.ri eta Instituto de Calidad Agroalimentaria de Navarra, S.A.ri.





�
TXIMELETA BILDUMA BAT UNIBERTSITATE PUBLIKORAKO





	Bestaldetik, Nafarroako Gobernuak erabaki du Nafarroako Unibertsitate Publikoari tximeleta bilduma bat lagatzea, Nekazaritza Ekoizpenaren Sailak garatzen dituen ikasketa eta ikerketak bultzatzeko. 400 espeziek osatzen dute bilduma.


�
ONARTU EGIN DA TUTERAKO UDALAK BENJAMIN DE TUDELA B.H.I.A.RI HONEN INGURUKO LURRAK DOHAINIK LAGATZEA





	Nafarroako Gobernuak erabaki du onartzea Tuterako Udalak inguruko lurrak laga diezazkiola dohainik Benjamín de Tudela Bigarren Hezkuntzako Institutuari.





	Lur horiek 7.970 m2 hartzen dute eta eraikinaren atzealdean daude. Hezkuntza eta Kultura Departamentuak eskatuak zituen, Tuterako hezkuntza eskaintza zabaltzeko toki gehiagoren beharra izanen zelakoan.


�
SINDIKATUEN ONDARE METATUKO HIRU ETXE ZUZENEAN EROSTEKO BAIMENA





Nafarroako Gobernuak baimena eman du sindikatuen ondare metatuko hiru etxe zuzenean erosteko.





	Hiri barruko hiru etxe dira eta Burlatan, Corellan eta Tafallan daude.


�



TOKI ADMINISTRAZIOKO DEPARTAMENTUA


==================================





ZENBAIT TOKI ENTITATE SARTU DIRA BEHIN-BEHINEKOZ 2000. URTERAKO TOKI AZPIEGITURETAKO OBREN PLANEAN





	Nafarroako Gobernuak Erabaki bidez onetsi du zenbait toki entitate sar daitezela behin-behinekoz 2000. urterako Toki Azpiegituretako Obren Plan barrenean, bai bideragarritasun ekonomikoa frogatu dutelakoz bai inbertsioak finantzatzeko salbuespenezko araubideko onuradun izateagatik.





	Aipatu toki entitateak honako hauek dira: Abaurregaineko Udala, Abaurrepeko Udala, Adiosko Udala, Arizko Kontzejua, Artazkozko Kontzejua, Artetako Kontzejua, Barillasko Udala, Enerizko Udala, Getze-Galarko Kontzejua, Goñiko Kontzejua, Iberoko Kontzejua, Ibirikuko Kontzejua, Intzako Kontzejua, Etxarriko Kontzejua, Zangozako Mankomunitatea (Ur Atala), Aragoiko Ibarreko Mankomunitatea, Arratozko Ur Mankomunitatea, Los Arcosko Udala, Mirafuentesko Udala, Oizko Udala, Olaizko Kontzejua, San Adriango Udala, Ubagoko Kontzejua, Gorritiko Kontzejua eta Uitziko Kontzejua.


�
OSASUN DEPARTAMENTUA


====================





NAFARROAKO LAGUNTZA SOZIO-SANITARIOARI BURUZKO PLANAREN KOORDINATZAILE LANPOSTUA SORTU DA 





	Nafarroako Gobernuak Foru Dekretu bat onetsi du gaur, Nafarroako Laguntza Sozio-Sanitarioari buruzko Planaren koordinatzaile lanpostua sortzen duena.





	Gogoratu behar da joan zen ekainean Nafarroako Gobernuak hasiera batez onetsi zuela Laguntza Soziosanitarioari buruzko Plana, eta bertan aipatzen zenez, hura koordinatzeko postua sortu da, Zerbitzuko buruaren mailarekin, Nafarroako Osasun Zerbitzua-Osasunbideko Oinarrizko Osasun Laguntza eta Adimen Osasuneko zuzendariaren menpe egonen dena.





	Koordinatzailearen plaza hori Osasun kontseilariaren izendapen librearen bitartez beteko da, Nafarroako Osasun Zerbitzua-Osasunbideko Oinarrizko Osasun Laguntza eta Adimen Osasuneko medikuen artetik Osasun eta Gizarte Ongizateko zuzendari nagusiek izen bat proposatu eta gero. Plan Soziosanitarioaren koordinatzailea oinarrizko osasun laguntzako mediku gisa eta planaren koordinatzaile gisa arituko da aldi berean, arlo bakoitzean %50eko arduraldiarekin.





	Plana behin-betikoz onartzen delarik, lanpostu honen baldintzak berrikusiko dira.


�
NEKAZARITZA, ABELTZAINTZA ETA ELIKADURA DEPARTAMENTUA


=====================================================





HERRILUR DESAFEKTAZIOA ONETSIRIK ABERIN, JAITZ ETA TUTERAN





	Nafarroako Gobernuak herrilur desafektazioak onetsi ditu Aberin, Jaitz eta Tuteran eta haien onura publikoa deklaratu, gaur onartutako zenbait Foru Dekreturen bidez.





	Aberingo Udalaren kasuan bi desafektazio dira. Lehenak 1.399 metro karratu hartzen ditu eta lur horren erabilpena	50 urteko epeaz lagako zaio Isidro Diez Urrari urteko kanon baten truke, bertan olibondoak jar ditzan.





	Bigarren desafektazioa 80 metro karratukoa da eta lurraren erabilpena “Retevisión Móvil, S.A.” enpresari lagako zaio hamar urteko epeaz eta urteko kanon baten truke, komunikazioetarako estazio basea ezar dezan.





	Jaizko Udalari dagokionez, 460 metro karratuko desafektazioa onetsi da. Lurra Juan Carlos Martinez Apesteguiari salduko zaio etxebizitza eraiki dezan.





	Azkenik, 11.423 metro karratuko herrilurraren desafektazioa onetsi da. Lurra Tuterako Udalarena da eta hango Nekazarien Elkarteari salduko zaio.


�
“INSTITUTO NAVARRO DE CALIDAD AGROALIMENTARIA” DELAKOAREN ESKU UTZI DA NEKAZARITZAKO EKOIZPEN INTEGRATUAREN KONTROLA ETA EGIAZTAPENA





	Nafarroako Gobernuak Foru Dekretu bat onetsi du gaurko bilkuran nekazaritzako ekoizpen integratuaren kontrola eta egiaztapena “Instituto Navarro de Calidad Agroalimentaria” (ICAN) delakoaren esku uzteko.





	Institutu hori joan zen martxoaren  3an eratu zen eta ordura arte “Navarra de Servicios S.A.” (NASERSA) sozietate publikoak egiten zituen zereginak bere gain hartu izan ditu.





	Kontuan edukiz Ekoizpen integratua arautzen duen maiatzaren 26ko 143/1997 Foru Dekretuak kontrola eta egiaztapena NASERSA-ri eginarazten zizkiola, Gobernuak aipatu dekretua aldatzea erabaki du gaur, zeregin haiek ICAN delakoaren esku uzteko.





	Ekoizpen integratua nekazaritzako teknika bat da, ohiko nekazaritza eta nekaritza ekologikoaren artean dagoena, eta kalitate handiko produktuak erdiestea helburu duena. Teknika hori ekoizpen sistema orekatu batean oinarritzen da eta baliabide naturaletatik ahalik eta probetxu handien ateratzen saiatzen da, fitosanitarioen erabilera gutxituz eta ingurumena errespetatuz.























